
Ram leilung fa hnam tinte
hamthatna leh chanvo humhalhna dan
(2015 Pyidaungsu Hluttaw dan No.8)
(2015 February ni 24)

Pyidaungsu Hluttaw chuan he dan hi a duang a ni.

Bung 1
Hming leh a awmzia hrilhfiahna

1. He dan hi ‘Ram leilung fa hnam tinte hamthatna leh
chanvo humhalhna dan,’ tia koh tur a ni.

2. He dana thumalte hi a hnuaia tarlan angin chhan a nei
tur a ni.

(a)‘Ram leilung fa hnam tinte’ tih thumal awmzia chu
Kawlram (Union of Republic of Myanmar) hi pian
leh murna ram ni a, a pi leh pu thang atanga
awmhmun khuara lo cheng tawh hnam zawng
zawng sawina a ni. He thumal hian ram mia pawm
chawp te ( ) leh ram dang mi, ram mia la pawm
lohte te a huam lo.

(b)'Union Ministry' () tih chu he dan anga din ‘Ram
pumhuap ram leilung fa hnam tinte chungchanga
roreltu pawl,’ tihna a ni.

(c) 'Union Minister' () tih chu ram dan bulpui anga
ram President-in Pyidawngsu Hluttaw remtihnaa
mawhphurhna a pek ‘Ram pumhuap ram leilung
fa hnam tinte chungchanga roreltu pawl hotu lu
ber,’ tihna a ni.

(d)'Region/State Ministry' ( tih chu ram dan bulpui
anga ram President-in, kha Region/State Hluttaw
remtihnaa 'Ram leilung fa hnam tinte chungchang
rorel tura mawhphurhna a pek roreltu pawl,' tihna
a ni.

(e)'Region/State Minister' ( tith chu ram dan bulpui
anga ram President-in kha Region/State Hluttaw
remtihnaa mawhphurhna a pek 'Ram leilung fa
hnam tinte chungchanga roreltu pawl hotu,' tihna
a ni.

(f) 'Ram leilung fa hnam tinte chungchang' ( tih chu
'Ram leilung fa hnam tinte tawng, lehkha,
themthiamna bik, hnam zia, hnam nunphung leh
sakhaw biak, hmasang hnam ro thil te, inremna,
ram dan bulpuiin a sawi chanvote leh hringnun
hmasawnna leh thanchhohna kawng chi hrang
hrang,' sawina a ni.

Bung 2
Thil tumte

3. He danina a tumte chu a hnuaia ang hi a ni.

(a)Ram leilung fa hnam tinten ram mi nihnaa
hamthatna leh chanvote chu inang thlapa an neih
theih nan.

(b) Hnam khat leh hnam khat inngeih leh inpawh taka

inpumkhatna thinlung dik tak pu-a lungrual taka
kumkhuaa chenzaho theih nan.

(c)Ram leilung fa hnam tinte tawng, lehkha,
themthiamna bik, hnam zia, hnam nunphung leh
hmasang hnam ro thilte humhalha tithhmasawn
theih nan.

(d)Hnam khat Ieh hnam khat inkarah lungrualna te,

inzah tawnnate leh intanpui tawnnate a lo thanlen
deuh deuh theih nan.

(¢) Hnam hnufual deuhten zirna lam te, hriselna lam
te, el in zawnna lamte leh inkalpawhna lamte
huamin ni tin nun khawsaknaah hma an lo sawn
zel theih nan.

(f) Ram dan bulpuiin a sawi hamthatnate chu hnam
tinin a bo a bang awm lova an chan vek theih nan.

Bung 3
Ram leilung fa hnam tintehamthatna te leh
chanvo te

4. Ram leilung fa hnam tinte chuan, ram himna, dan
thuneihna leh khawtlang ralmuanna, mipuiten nun
dan tha an neih theih nana duan, dan ding lai a kalh

loh phawt chuan;

(a) Mahni hnam tawng, lehkha, themthiamna
bik,hnam zia, hnam nunphung Ieh sakhaw
biaknaahtechuan zalen takin thu an nei thei.

(b)Mahni hnam tawng leh lehkhate chu zirna lama
sawrkar hmachhawp leh a tumte a dipdal loh chuan
an zirin an zirtir thei.

(c) Mahni hnam leh hnam nunphungin a chhawm, kut
ni vangthla leh ni bikte chu zalen takin an hmang
thei.

(d)Mahni lehkha leh themthiamna bikte chu
tihmasawn zel tura siam that leh chher thar theihna
leh hnam zia te pawh zalen taka chhuichianna leh
phochhuah theihna an nei.

(e) Lehkha zir theihna, damdawi inenkawl theihna, hna
neih theihna leh insumdawn tawnnaah hamthatna leh
chanvo inang thlap an nei thei.

(f) Mahni hnam nunphungin a chhawm ramhmul
damdawi leh inenkawl dante a zuih ral loh nan
humhim, zawn chhuah leh tthhmasawn theihna an
nei.

(g)Mahni hnam ro thilte chu humhalh, venhim leh
enkawl theihna an nei.

(h) Ram Dan bulpuiin a bithliah chin mi pum an awm
chuan mahni chenna Region/State-ah leh Mahnia
inrelbawl theihna ram bunga dan siamtu pawl
zingah mahni hnam aiawh palai tel thei turin hma
an la thei.

(1) Dan No. 4 (h) anga Region/State leh Mahnia
inrelbawl theihna ram bunga dan siamtu pawla
palai nei thei hnam an nih chuan, chu Region/State
leh Mahnia inrelbawl theihna ram bung roreltu
pawlah a bik takin hnam chungchanga thawk turin
hnam aiawh palai an tel phalsak ngei tur a ni.

(j) Mahni hnam lo pianchhuah dan leh hmasang
chanchinte chhuichhuah theihna leh hnam ro thilte
chu dan ding lai anga humhalh leh venhim theithna
an nei.

Bung 4
Union Ministry din dan lehUnion Minister
ruat dan

5. Ram leilung fa hnam tinte awmna ram bung chhung
hmasawnna tura hnathawhna te, ruahmanna te,
sumdawnnate leh ram bung chhunga leilung hausakna
lak leh hman chhuah chungchanga ruahmannate chu,
kha ram bung chhunga cheng ram leilung fate hnenah
kimchang tak leh dik taka hriattir hmasak phawta
inbiakremna siam a nih hnu chauhva thawh tur a ni.

6. Ram President chuan ram leilung fa hnam tinte
chungchang a bik taka hmalaa thawk turin ‘Ram
pumhuap ram leilung fa hnam tinte chungchanga
roreltu pawl’ (Union Ministry) chu Pyidawngsu
Hluttaw remtihnain a din tur a ni.

7. Ram President chuan,

(a)Ram pumhuap ram leilung fa hnam tinte
chungchanga roreltu pawl hotu Ilu ber (Union
Minister) atana mawphurhna pe turin Hluttaw palai
zianga mi emaw, Hluttaw palai ni lo emaw, ram
Dan bulpui dan No.232 (a)-ina a phut tlinna nei chu
a thlang ang a, Pyidaungsu Hluttaw-ah hming theh
lutin remtihna a la tur a ni.

(b)Union Minister mawhphurhna la tura ruat chu
Pyidaungsu Hluttaw-in rem a tih loh chuan a aiah
mi dang ruatin hming a pe lut leh thei.

(c) Pyidaungsu Hluttaw-in rem a tih tawh chuan
Union Minister ni turin mawhphurhna a pe ang.

8. Union Minister chuan President kaihhruaina hnuaiah
mawhphurhna a la ang. Minister thawh chhung chu a
tlangpui thuin President hna thawh hun chhung ang a
ni

Bung S

Union Ministry mawhphurhna leha thawh turte

9. Union Ministry mawhphurhna leh a thawh turte chu a
hnuaia ang hi a ni.

(a) He danina a tumte tipuitling tura hmachhawp leh
thawh dan tur ruahman.

(b)Ram inawpna Dan bulpui leh he danina a sawi ram
leilung fa hnam tinte hamthatna leh chanvote chu
a bo a bang awm lova an chan theih nana humhalh.

(c)Ram leilung fa hnam tinte tawng, lehkha,
themthiamna bik, hman zia leh hnam nunphungte
vawnhim, humhalh leh hmasawn tura hmalak,
hmasang thuhla leh hnam ro thilte zir chian, chhui
chhuah leh venhim.

(d)Ram leilung fa hnam khat leh hnam khat inkara
lungrualna te, inzahthiam tawnnate leh intanpui
tawnnate a lo thanlen deuh deuh theih nana

hmalak.

(¢) Hnam hnufual deuhte an ni tin nun khawsakna a
lo thanchhoh zel theih nan zirna lam te, hriselna
lam te, el in zawnna lamte leh inkalpawhna lam
kawng chi hrang hrangah hma an lo sawn zel theih
nana hmalak.

(f) Ram leilung fa hnam khat leh hnam khat emaw,
hnam pakhat zinga mahni leh mahni emaw, sakaw
dang leh biakna dang emaw a tihhmelhema pawi
a khawih loh phawt chuan mahni tawng, lehkha,
hnam zia, sakhaw biakna leh hnam nunphungte
chu zalen taka hman phalsak.

(g) Ram leilung fa hnam tinte hamthatna leh chanvote
chu dan anga dik taka venhimsak.

(h)Ram leilung fa hnam khat leh hnam khat inkarah
emaw, hnam pakhat zianga mahni leh mahni
inkarah emaw inremlohna a lo awm chuan
chalrema chinfelsa

(1) Ram leilung fa hnam tinte kawng chi hrang hranga
hma an lo sawn theihna tur leh an lo changkan zel
theihna tur zawnah zirchianna neihpui.

(j) Hnam tlem zawk leh chimrala awm mai tur hnam
hnufualte tawng, lehkha, themthiamna bik, hnam
zia leh hnam nunphungte chu zawn chhuah,
humbhalh, venhim leh tihmasawn tura hmalakpui.

(k)He danin a sawite hmalakna chungchangah

sawrkar department leh pawlhote nena sawiho leh
thawhho.

(1) Sawrkar laipuiin emaw, dan pakhat khatin emaw
a pek ram leilung fa hnam tinte chungchanga tih
tur awm apiang mawhphurhna lak.

10.Union Ministry chuan ram leilung fa hnam tinte

chungchanga thawktu pawl hrang hrang chu sawrkar
laipui remtihnain a din tur a ni.

11.Union Ministry chuan ram leilung fa hnam tinte
chungchangah hlawhtling taka hma a lak theih nan a
tul dan azirin Committee leh Sub-Committee te,
Union Ministry dangte nena inberawnin a din thei a,
chutianga din a nith chuan an thawh tur leh
mawhphurhna pawh a bithliahsak nghal tur a ni.

12.Region/State Ministry chuan a thuneihna hnuaiah ram
leilung fa hnam tinte chungchanga thawktu pawl
hrang hrang chu Region/State sawrkar remtihnain a
din tur a ni.

13.Region/State Ministry chuan ram leilung fa hnam
tinte chungchangah hlawhtling taka hma a lak theih
nan Region/State sawrkar budget-ah kum tin a siam
tel thin tur a ni.

Bung 6
Ram leilung fa hnam tinte hamthatna leh chanvo
venhimna

14.Ram leilung fa hnam tinte chuan mahni hnam
hamthatna leh chanvo an hloh chuan venhimna an
neih theih nan an chenna Region/State sawrkarah thu
a pu lut thei.

15.Region/State sawrkar chuan dan No. 14-na anga thu
putluh a dawn chuan ram leilung fa hnam tinte
hamthatna leh chanvo an hloh loh nan leh a tul dan
azira a venhimsak theih nan:

(a) Region/State Minister chu mawhphurhna a pe tur
ani.

(b) Dan No.15 (a) anga mawhphurhna pek tur an awm
loh chuan Region/State sawrkar Minister-te zinga
Minister pakhat hnenah mawhphurhna a pe tur a
ni.

16. Dan No.l5-na anga mawhphurhna nei Minister

chuan,

(a) A mawhphurhna angin ram leilung fa hnam tinte
hamthatna leh chanvo an hloh leh hloh loh a chhui
chiang tur a ni.

(b)Dan No. 16 (a)-na anga a chhui chian hunah ram
leilung fa tinte hamthatna leh chanvo an hloh ngei
nia a hriat chuan venhima an awm theith nan
Region/State  sawrkar  thutluknain  emaw,
Region/State  Ministry dang te, sawrkar
department leh pawl hrang hrang te, Mahnia
inrelbawl theihna nei ram bung roreltute nen a tul
dan anga inberawnin emaw a bawhzui tur a ni.

(c)Dan No. 16 (b) anga a bawhzuinaah Union
Ministry dangte leh sawrkar department puihna a
mamawh chuan Region/State sawrkarah emaw,
Region/State sawrkar kaltlangin Union Ministry-
ah emaw thu a thlen ang.

17.Region/State sawrkar chuan Dan No. 16 (c)-na anga
thu lut a dawn chungchangah Union Ministry dang te,
sawrkar department dangte puihna mamawh nia a
hriat chuan sawrkar laipuiah a hriattir tur a ni.

18.Union Ministry chuan Dan No. 16 (c)-na anga thu lut
a dawn chungchangah Union Ministry dang te,
sawrkar department dangte puihna mamawh nia a
hriat chuan sawrkar laipuiah a hriattir tur a ni.

19.Dan No. 15-na anga mawhphurhna nei Region/State
Minister chuan a hmalakna zawnah ram leilung fa
hnam tinte hamthatna leh chanvo a humhimsak thei
dawn lo a nih chuan, chhan leh vang kimchang taka
ziakin Region/State sawrkarah thu a theh lut tur a ni.

20.Region/State sawrkar chuan Dan No. 19-na anga thu
lo lut chungchangah ram pumhuap dinhmuna chinfel
tur chi nia a ngaith chuan a tul dan anga hma la
chhunzawm zel turin sawrkar laipuiah a hlang chho
ang.

21.(a) Sawrkar laipui chuan Dan No. 20-na anga thu lut
chungchangah a tul dan anga hma la chhunzawm
turin Union Minister chu mawhphurna a pe tur a
ni.

(b)Union Minister chuan Dan No. 21(a)-na anga
mawhphurhna pek, ram leilung fa hnam tinte
hamthatna leh chanvo hloh chungchangah a
venhimsak theih nan Sawrkar laipui thutluknain
emaw, he Union Ministry dang te, sawrkar
department hrang hrang te leh sawrkar thuneitute
nen inberawnin emaw hma a la tur a ni.

Bung 7
Danin a khapte

22.Mi tupawh, he danin a sawi ram leilung fa hnam tinte
hamthatna leh chanvote chu chhan ha tawk tak nei
lovin a dansakin a tihtawpsak tur a ni lo.

23.Mi tupawh, he danin a tarlante hi Politics thilah dik lo
takin a hmang tur a ni lo.

24 .Mi tupawh, ram leilung fa hnam tinte karah inhuatna,
innghirhnghona, inlungruallohna pakhat khat chawk
chhuak turin emaw, chuti ang rilru pua chet chhuah
emaw a ti tur a ni lo.

Bung 8
Hremna

25.Mi tupawh, Dan No. 22-nain a khapte a bawhchhiata
hrem tura a chungthu tihtluk a nih chuan, chu mi chu
kum khat aia rei lo tantir emaw, cheng nuaikhat aia
tam lo chawitir emaw, a chi hnihin emaw-a hrem tur
a ni.

26.Mi tupawh, Dan No. 23-nain a khapte a bawhchhiata
hrem tura a chungthu tihtluk a nih chuan, chu mi chu
kum khat aia rei lo tantir emaw, cheng nuaikhat aia
tam lo chawitir emaw, a chi hnithin emaw-a hrem tur
a ni.

27.Mi tupawh, Dan No. 24-nain a khapte a bawhchhiata
hrem tura a chungthu tihtluk a nih chuan, chu mi chu
kum hnih aia rei lo tantir emaw, cheng nuaihnih aia
tam lo chawitir emaw, a chi hnihin emaw-a hrem tur
ani.

Bung 9
Thu dang

28.Union Minister chuan Pyidaungsu Hluttaw rorelnaah
emaw, Pyithu Hluttaw rorelnaah emaw, Amyotha
Hluttaw rorelnaah emaw, ram leh mipui tana
pawimawh ram leilung fa hnam tinte dinhmun chu a
khat tawkin a hriattir tur a ni.

29.Union Minister chuan Dan No.(9)-in a sawi a
mawhphurhna leh a thawh turte a bawhzuina zawnah
a tul dan azirin Region/State Minister hnenah
mawhphurhna a hlan chhawng thei.

30.Union Ministry chuan, he dan anga din Committee
leh Sub-Committee te office hna chu mawhphurhna
a laksak ang a, senso pawh a tumsak tur a ni.

31.He danin a sawi dan, dan bawhchhetute chu Police
Department-in man theih leh khin theih nia ngaih a
ni.

32.Region/State sawrkar chuan he danin a sawi, ram
leilung fa hnam tinte chungchang pakhat khat
bawhzui turin Region/State Affair Minister chu
mawhphurhna pein a bawhzuitir tur a ni. Region/State
Minister neihlohnaah chuan Region/State Chief
Minister-ina  mawhphurhna a pek Minister-in a
bawhzui ang.

33.He danin a sawi, dan bawhchhiatna avanga khin a
nih chuan Union Ministry phalna a la hmasa tur a ni.

34. He danin a sawite bawhzuina kawngah,;
(a) Union Ministry chuan by-law leh dan tesepte chu

sawrkar laipui remtihnain a siam thei.

(b)Union Ministry chuan thupek, thupek puanzarh,
kaihhruaina leh bawhzui dante chu a siam thei.

(c)Region/State sawrkar chuan thupek, thupek
puanzarh, kaihhruaina leh bawhzui dante chu a
siam thei.

(d)Region/State  Ministry chuan Region/State
sawrkar remtihnain thupek, thupek puanzarh,
kaihhruaina leh bawhzui dante chu a siam thei.

Union of Republic of Myanmar ram Dan bulpui
anginahming ka ziah hnan a ni.

Sd/

Thein Sein
President

Union of Myanmar

